
Z A P I S N I K
SA SJEDNICE VISOKOG SUDSKOG I TUŽILAČKOG VIJEĆA BiH ODRŽANE 
28. i 29. SEPTEMBRA 2022. GODINE

Srijeda, 28. septembar 2022. godine
Sjednica Vijeća je počela u 09:00 sati u prostorijama Visokog sudskog i tužilačkog vijeća BiH u Sarajevu.

Prisutni članovi: Halil Lagumdžija, Sanela Gorušanović-Butigan, Biljana Simeunović, Saša Sarajlić, Jadranka Stanišić, Srđan Forca, Davor Martinović, Snježana Petković, Amila Kunosić, Aleksandra Obradović, Lejla Hadžić, Mustafa Šabić, Duška Bogojević, Željka Radović i Sanin Bogunić.
Ostali učesnici:

Admir Suljagić -  direktor Sekretarijata VSTV-a BiH;

Hajro Pošković - zamjenik direktora Sekretarijata VSTV-a BiH;

Marjana Popović - šefica Kabineta Predsjedništva;
Amila Rahić - šefica Odjela za unapređenje efikasnosti i kvaliteta rada u tužilaštvima;
Vera Bjelogrlić - šefica Odjela za sudsku dokumentaciju i edukaciju;

Tatjana Petrović Jovanović - šefica Odjela za pravna pitanja;
Jasmin Muratagić – rukovodilac projekta Unapređenje rada na predmetima ratnih zločina u BiH – IPA 2019;

Mersiha Mahmutović - zamjenica šefa Odjela za pravna pitanja;

Mirza Hadžiomerović – zamjenik glavnog disciplinskog tužioca Ureda disciplinskog tužioca;

Sana Čengić - viša pravna savjetnica Odjela za pravna pitanja;
Amela Trožić -  pravna savjetnica Odjela za pravosudnu analitiku i izvještavanje;

Rialda Ćorović - pravna savjetnica Odjela za pravosudnu analitiku i izvještavanje;

Meldisa Džafić-Osmić – saradnica za strateško planiranje i rad sa ugroženim kategorijama Projekta jačanja tužilačkih kapaciteta u sistemu krivičnog pravosuđa;
Ajla Zaimović – pravnica za pripremu sjednica i praćenje izvršenja odluka Vijeća Odjela za pravna pitanja;

Adis Voloder – IKT tehničar;
Esad Ibrahimović – IKT tehničar;

Muhamed Sušić- predstavnik USAID-a ovog projekta Pravosuđe protiv korupcije;
Enes Šehić - predstavnik USAID-ovog projekta Pravosuđe protiv korupcije;
Romana De Vriendt  - viši pravni stručnjak za pitanja EU integracija;

Drino Galičić – predstavnik Delegacije EU;
Lamija Tiro – predstavnica OSCE-a;

Praćenje sjednice putem Webex platforme:

Andreja Šporer – predstavnica OHR-a;

Dragana Gluhović – predstavnica Ambasade SAD;

Mirna Brešan -  predstavnica Delegacije EU;

Lara Obrenović – predstavnica Nizozemske ambasade;

Adis Hećimović – predstavnik Ambasade Ujedinjenog Kraljevstva Velike Britanije i Sjeverne Irske.
Predsjednik je utvrdio da postoji kvorum i otvorio sjednicu Vijeća.
Predložen je sljedeći 
DNEVNI RED
Usvajanje dnevnog reda 
1. Usvajanje zapisnika sa sjednice Vijeća održane 07. i 08. septembra 2022. godine

2. Informacija o realizaciji zaključaka sa sjednice Vijeća održane 07. i 08. septembra 2022. godine
3. Informacija – aktivnosti predsjednika VSTV-a BiH   
4. Informacija direktora Sekretarijata VSTV-a BiH  
5. Razmatranje Izvještaja Privremene istražne komisije Predstavničkog doma Parlamentarne skupštine BiH
6. Skidanje oznake tajnosti sa predmeta Ureda disciplinskog tužioca
7. Razmatranje Nacrta komunikacijskog plana integriteta
8. Plan čuvanja tajnih podataka - Instrukcija o načinu postupanja sa tajnim podacima u vanrednim situacijama
9. Nacrt zakona o izmjenama i dopunama Zakona o Visokom sudskom i tužilačkom vijeću BiH
10. Informacija o podacima o predmetima visokog nivoa korupcije i organizovanog kriminala – presjek stanja sa danom 30.06.2022. godine
11. Informacija o realizaciji zaključka VSTV BiH od 06. i 07.07.2022. godine, kojim je zatraženo od predsjednika sudova da održe sastanak sa notarima (povjerenicima suda čijim radom rukovode) u vezi sa rješavanjem ostavinskih predmeta
12. Ocjenjivanje rezultata rada sudije Suda Bosne i Hercegovine za 2018. i 2019. godinu za potrebe provođenja postupka imenovanja
13. Zahtjev Advokatske komore FBiH
14. Razmatranje izvještaja o radu sudova i tužilaštava na predmetima ratnih zločina za period 01.01 - 30.06.2022. godine
15. Informacija o realizaciji zaključaka VSTV-a BiH koji se odnose na procesuiranje izbornih prevara u tužilaštvima i sudovima u BiH
16. Razmatranje odgovornosti članova Upravnog odbora Centra za edukaciju sudija i tužilaca u Federaciji Bosne i Hercegovine
17. Razmatranje odgovornosti članova Upravnog odbora Centra za edukaciju sudija i tužilaca u Republici Srpskoj
18. Prijedlog za povrat u pređašnje stanje i žalba
19. Žalba na rješenje, broj: 01-07-10-178-75 od 2.6.2022. godine, doneseno po zahtjevu za pristup informacijama
20. Žalba na rješenje broj: 01-07-10-178-97/2022 od 27.7.2022. godine, doneseno po zahtjevu za pristup informacijama
21. Imenovanje:
BiH
- glavnog tužioca Tužilaštva BiH;
Federacija BiH
- predsjednika Općinskog suda u Sarajevu; 
- stručnog saradnika Općinskog suda u Sarajevu; 
- stručnog saradnika Općinskog suda u Gradačcu.

22. - Donošenje odluke o prestanku mandata sudije Općinskog suda u Živinicama

- Donošenje odluke o prestanku mandata sudije Osnovnog suda u Foči
23. -Donošenje odluke o produženju mandata dodatnim sudijama Općinskog suda u Sarajevu; 

- Donošenje odluke o produženju mandata dodatnom sudiji Općinskom sudu u Travniku; 
- Donošenje odluke o produženju mandata dodatnim sudijama Općinskog suda  

u Tuzli.

24. Razmatranje podnesaka kandidata u postupku imenovanja
25. Prijedlog inoviranog Uputstva za strateško planiranje i izvještavanje u sudovima
26. Akcioni planovi za implementaciju Strategije za unapređenje rodne ravnopravnosti u pravosuđu BiH
27. Predstavljanje dokumenta Komunikacija s medijima i korištenje komunikacijskih alata/kontrolna lista
28. Usvajanje nacrta ADR strategije
29. Informacija o potrebi provođenja istraživanja zadovoljstva korisnika sudova u skladu sa ENCJ standardima
30. Informacija o rezultatima ankete nosilaca pravosudnih funkcija i uposlenika pravosudnih institucija o integritetu, etici i sprječavanju sukoba interesa
31. Žalba Ureda disciplinskog tužioca na Odluku Drugostepene disciplinske komisije u predmetu broj: 11-07-6-187/2022
32. Žalba Ureda disciplinskog tužioca na Odluku Drugostepene disciplinske komisije u predmetu, broj: 11-07-6-882/2022
33. Razno
Hajro Pošković je iznio prijedloge korekcije dnevnog reda kako slijedi:

- Nova tačka 1 - Zamjena člana Upravnog odbora Centra za edukaciju sudija i tužilaca FBiH;
- Nova tačka 2 - Postupanje po Odluci Ustavnog suda BiH broj: AP-2080/22; 
- Nova tačka 3 - Prezentacija i odobrenje implementacije Regionalnog projekta podrške izgradnji povjerenja na Zapadnom Balkanu – UNDP BiH; 
- Nova tačka 4 - Predstavljanje mogućih rizika realizacije aktivnosti regionalnog projekta „Jačanje medijskih sloboda na Zapadnom Balkanu“ u odnosu na strateške planove Vijeća; 

- Nova tačka 5 - Provođenje rodne analize sudskih odluka; 

- Tačka 25. skida se sa dnevnog reda.
U nastavku je predložio da se određene tačke dnevnog reda drugog dana sjednice izlažu drugačijim redoslijedom, odnosno na način kako slijedi:

25. Žalba Ureda disciplinskog tužioca na Odluku Drugostepene disciplinske komisije u predmetu broj: 11-07-6-187/2022

26. Žalba Ureda disciplinskog tužioca na Odluku Drugostepene disciplinske komisije u predmetu, broj: 11-07-6-882/2022
27.  Informacija o rezultatima ankete nosilaca pravosudnih funkcija i uposlenika pravosudnih institucija o integritetu, etici i sprječavanju sukoba interesa
28.  Prijedlog inoviranog Uputstva za strateško planiranje i izvještavanje u sudovima

29. Akcioni planovi za implementaciju Strategije za unapređenje rodne ravnopravnosti u pravosuđu BiH
30. Predstavljanje dokumenta Komunikacija s medijima i korištenje komunikacijskih alata/kontrolna lista

31. Usvajanje nacrta ADR strategije

32. Informacija o potrebi provođenja istraživanja zadovoljstva korisnika sudova u skladu sa ENCJ standardima
33.  Razno
Predsjednik je otvorio diskusiju.
Duška Bogojević navodi da se tačka 13. dnevnog reda odnosi i na zahtjev Advokatske komore Republike Srpske.
Predsjednik je stavio prijedlog dnevnog reda na glasanje.
Vijeće je jednoglasno usvojilo dnevni red sa predloženim izmjenama i dopunama.

1. Usvajanje zapisnika sa sjednice Vijeća održane 07. i 08. septembra 2022. godine
Vijeće je jednoglasno usvojilo zapisnik sa sjednice Vijeća održane 07. i 08. septembra 2022. godine.
2. Informacija o realizaciji zaključaka sa sjednice Vijeća održane 07. i 08. septembra 2022. godine
Hajro Pošković je kratko iznio informaciju o statusu realizacije zaključaka sa sjednice održane 07. i 08. septembra 2022. godine i podsjeća da je par tačaka dnevnog reda sa prethodne sjednice delegirano na ovu sjednicu.
Vijeće je jednoglasno primilo k znanju informaciju o realizaciji zaključaka sa sjednice Vijeća održane 07. i 08. septembra 2022. godine.
3. Informacija – aktivnosti predsjednika VSTV-a BiH                   
Halil Lagumdžija je informirao članove o provedenim aktivnostima predsjednika VSTV BiH za protekli period. Članovi Vijeća su obaviješteni o sastancima koji su održani, a koji su pobrojani u dostavljenim materijalima. 

Vijeće je jednoglasno primilo k znanju informaciju o aktivnostima predsjednika VSTV-a BiH.
4. Informacija direktora Sekretarijata VSTV-a BiH                          
Admir Suljagić je prezentirao informacije koje se odnose na protekli period od prošle sjednice, a vezane su za aktivnosti direktora Sekretarijata VSTV-a BiH. Također, članovi Vijeća su obaviješteni o sastancima koji su održani u proteklom periodu.
Vijeće je jednoglasno primilo k znanju informaciju direktora Sekretarijata VSTV-a BiH.
5. Razmatranje Izvještaja Privremene istražne komisije Predstavničkog doma Parlamentarne skupštine BiH
Marjana Popović je obavijestila članove Vijeća da je Privremena istražna komisija za utvrđivanje stanja u pravosudnim institucijama Parlamentarne skupštine Bosne i Hercegovine dana 10.06.2022. godine dostavila VSTV-u Izvještaj o radu navedene Privremene istražne komisije, te da je dana 16.08.2022. godine dostavila zaključak sa 36. sjednice, održane 28.07.2022. godine, koji glasi: „Izvještaj Privremene istražne komisije dostavlja se Vijeću ministara BiH, Ministarstvu pravde BiH, Visokom sudskom i tužilačkom vijeću BiH, Uredu disciplinskog tužioca, Instituciji ombudsmana za ljudska prava BiH, Tužilaštvu BiH, Sudu BiH te drugim institucijama Bosne i Hercegovine na koje se odnosi, te se od njih traži da implementiraju preporuke i postupe po nalazima navedenim u Izvještaju“.  
Predsjednik je otvorio diskusiju.

Davor Martinović navodi da bi bilo zgodno da se ova tačka dnevnog reda stavila kod tačke dnevnog reda, gdje će Vijeće raspravljati po žalbi UDT-a kao trećestepeni organ, kako bi se mogla napraviti  usporedba odluka Vijeća da li se donose u skladu sa utvrđenim činjeničnim stanjem ili u odnosu na osobu protiv koje se vodi disciplinski postupak. Ukratko se osvrnuo na odluku VSTV-a, kojom je smijenjena glavna tužiteljica Tužilaštva BiH, zbog neupotrebe TCMS-a.

Mustafa Šabić skreće pažnju Davoru Martinoviću da nije korektno da se njemu lično ili Vijeću  imputiraju da donose odluke u odnosu na ime i prezime.

Davor Martinović kaže da mu je žao što se kolega Šabić osjetio prozvanim, ali da nema potrebe, jer u Zapisniku ima evidentirano ko je glasao za koje odluke.

Predsjednik navodi da je očekivao više diskusije po ovoj tački dnevnog reda, jer je Izvještaj obiman i dotakao se nekih segmenata u radu Vijeća, te je iznio prijedlog zaključka.
Amila Kunosić kaže da je saglasna sa predloženim zaključkom. Ističe da se najveći prigovori odnose na raspoređivanje predmeta putem CMS sistema, odnosno da rukovodioci pravosudnih institucija ne rade na način kako je propisano pravilima od strane VSTV-a. Predlaže da se prioritetno razmotri na koji način VSTV može kontrolirati rukovodioce pravosudnih institucija u pogledu poštivanja pravila koje je VSTV propisao.
Duška Bogojević je citirala dio Izvještaja koji se odnosi na „odstranjivanje advokata iz VSTV-a“ i predlaže zaključak da Privremena istražna komisija pojasni navedeno, jer isto smatra uvredljivim i nedopustivim.
Jadranka Stanišić se slaže sa Amilom Kunosić u pogledu pronalaženja instrumenta praćenja rada predsjednika sudova u odnosu na njihove poslove upravljanja i organizacijom rada sudova. Predlaže da se propiše Poslovnikom ili pronađe drugi odgovarajući način, da kada predsjednik suda donosi godišnji program i plan rada suda za predstojeću godinu, dostavi isti VSTV-u da da saglasnost.
Romana De Vriendt se osvrnula na prvu preporuku Privremene istražne komisije koja se odnosi na „Vetting“, navodeći da takav zaključak nije proveden u Albaniji, jer je zahtijevao ustavnu promjenu.
Predsjednik se ukratko osvrnuo na problematiku dodjele i presignacije predmeta od strane predsjednika sudova.

Srđan Forca ističe da su pravila prilikom dodjele novih predmeta putem CMS-a potpuno jasna. Smatra da se javlja određena problematika kod situacija izuzeća sudija i eventualnog odsustva sa posla iz bilo kojeg razloga. Podržava prijedloge iznesene u diskusiji, koji se odnose na kontrolu rukovodioca pravosudnih institucija.

Predsjednik postavlja pitanje da li treba diskutovati oko zaključka?

Snježana Petković je predložila da se iznese stav u pogledu formiranja Komisije za nadzor nad reformom pravosuđa, obzirom da je formiranje iste predviđeno u Izvještaju.
Hajro Pošković podsjeća da je VSTV ranije zauzimao stavove o Izvještaju Privremene istražne komisije i postavlja pitanje da li je potrebno izložiti ranije donesene zaključke.

Predsjednik navodi da VSTV ne može osporiti pravo Privremenoj istražnoj komisiji da formira svoja radna tijela i misli da se na to ne treba nešto posebno osvrtati.

Mustafa Šabić se slaže sa prijedlogom zaključka Predsjednika. 
Vijeće je jednoglasno primilo k znanju Izvještaj Privremene istražne komisije Predstavničkog doma Parlamentarne skupštine BiH, te usvojilo zaključak da će svaki pojedinačni zaključak i preporuku iz ovog Izvještaja cijeniti u svakoj konkretnoj situaciji i imati u vidu u svom budućem radu.
6. Skidanje oznake tajnosti sa predmeta Ureda disciplinskog tužioca
Ova tačka je zatvorena za javnost.
Vijeće je jednoglasno usvojilo zaključak da se ova tačka skine sa dnevnog reda i razmatra na narednoj sjednici Vijeća.  
8. Plan čuvanja tajnih podataka - Instrukcija o načinu postupanja sa tajnim podacima u vanrednim situacijama
Ova tačka je zatvorena za javnost.
Vijeće je većinom glasova usvojilo Plan čuvanja tajnih podataka Visokog sudskog i tužilačkog vijeća Bosne i Hercegovine i Instrukciju o načinu postupanja sa tajnim podacima u vanrednim situacijama u Visokom sudskom i tužilačkom vijeću Bosne i Hercegovine.
7. Razmatranje Nacrta komunikacijskog plana integriteta
Marjana Popović je dala uvodnu rjieč i najavila izvjestioce za ovu tačku dnevnog reda.

Muhamed Sušić je ukratko izvijestio članove Vijeća o proteklom periodu vezano za Nacrt komunikacijskog plana integriteta.

Enes Šehić je izložio relevantne podatke, vezano za izmjene tehničkih pitanja Nacrta komunikacijskog plana integriteta, koje je dokument prošao od juna 2021. godine.

Vijeće je jednoglasno usvojilo Komunikacijski plan Visokog sudskog i tužilačkog vijeća Bosne i Hercegovine za oblast etike, integriteta i sprečavanja sukoba interesa.

9. Nacrt zakona o izmjenama i dopunama Zakona o Visokom sudskom i tužilačkom vijeću BiH
Sana Čengić je informisala Vijeće o Nacrtu zakona o izmjenama i dopunama Zakona o VSTV-u BiH, koje je Ministarstvo pravde BiH dostavilo VSTV-u radi davanja mišljenja. U nastavku je izvijestila članove Vijeća o mišljenju Stalne komisije za legislativu navedenog Nacrta Zakona.
Nakon završenog izlaganja izvjestioca, Predsjednik je iznio nekoliko svojih sugestija, koje se odnose na Nacrt zakona o izmjenama i dopunama Zakona o VSTV-u BiH. 
Srđan Forca je skrenuo pažnju na odluke koje trebaju biti predmetom preispitivanja, odnosno prigovora kandidata na odluke o izboru, da bi se trebalo imati u vidu koja je to procedura i na koji način bi se trebalo implementirati u pravosuđe. Predložio je da takve odluke imaju karakter hitnosti.

Mustafa Šabić, kao predsjedavajući Stalne komisije za legislativu, kaže da je ova tačka dnevnog reda, zbog hitnosti, uzeta kao prioritet u radu na navedenoj Stalnoj komisiji. Pojašnjava da se prilikom razmatranja iste, a pogotovo po pitanju novina koje navedeni Zakon donosi, konsultovao sa Romanom De Vriendt, višim pravnim stručnjakom za pitanja EU integracija, te navodi da se radi o standardima Europe. Ističe da je najviše diskusije bilo u vezi imovinskih kartona sudija i tužilaca, koji se trebaju objavljivati na internet stranici VSTV-a.
Romana De Vriendt pojašnjava da nije novina objava imovinskih kartona sudija i tužilaca i  kao primjer za isto navodi R. Hrvatsku. Smatra da treba uzeti u obzir činjenicu da je VSTV ranije dao pozitivno mišljenje u vezi objave imovinskih kartona, te navodi da je Venecijanska komisija bila saglasna sa navedenim prijedlogom.
Jadranka Stanišić pojašnjava da je većinom glasova Viijeće usvojilo zaključak da se finansijski izvještaji objavljuju na internet stranici Vijeća, ali da to nije bio jedinstven stav članova Vijeća. Navodi da dijeli mišljenje kolege Mustafe, odnosno da bi objavljivanjem finansijskih izvještaja na internet stranici VSTV-a, sudije i tužioci mogli postati meta onih koji ne poštuju pravila života. Ističe da nije saglasna sa tom odredbom. U nastavku se osvrnula na nekoliko odredbi Nacrta zakona o izmjenama i dopunama Zakona o VSTV-u BiH, te iznijela svoje mišljenje oko istih.

Vijeće je većinom glasova usvojilo mišljenje na Nacrt zakona o izmjenama i dopunama Zakona o Visokom sudskom i tužilačkom vijeću BiH, kako je predložila Stalna komisija za legislativu, uz sugestije istaknute u diskusiji.
10. Informacija o podacima o predmetima visokog nivoa korupcije i organizovanog kriminala – presjek stanja sa danom 30.06.2022. godine
Rialda Ćorović je iz materijala izvijestila članove Vijeća u vezi sa podacima o predmetima visokog nivoa korupcije i organizovanog kriminala – presjek stanja sa danom 30.06.2022. godine, te predložila prijedlog zaključka.

Predsjednik je otvorio diskusiju.

Sanin Bogunić postavlja pitanje izvjestiocu da li može navesti podatak koliko je Tužilaštvo BiH iz ove dvije oblasti podiglo optužnica.

Rialda Ćorović navodi da nije izdvojen taj podatak, nego da je prikazan zbirni podatak.

Vijeće je jednoglasno primilo k znanju informaciju o predmetima visokog nivoa korupcije i organiziranog kriminala – presjek stanja na dan 30.6.2022. godine, te usvojilo zaključak da ovu informaciju raspravi i dâ eventualne sugestije za dopune u narednom krugu izvještavanja.
11. Informacija o realizaciji zaključka VSTV BiH od 06. i 07.07.2022. godine, kojim je zatraženo od predsjednika sudova da održe sastanak sa notarima (povjerenicima suda čijim radom rukovode) u vezi sa rješavanjem ostavinskih predmeta
Amela Trožić je informisala članove Vijeća o realizaciji zaključka VSTV BiH od 06. i 07. jula 2022. godine, kojim je zatraženo od predsjednika sudova da održe sastanak sa notarima, kao povjerenicima sudova, a u vezi sa rješavanjem ostavinskih predmeta.

Predsjednik je otvorio diskusiju.

Srđan Forca pojašnjava da prilikom razmatranja ove tačke dnevnog reda na Stalnoj komisiji došlo se do zaključka da je ovo široko postavljen problem i ukratko se osvrnuo na problematiku, navodeći nekoliko primjera.
Amila Kunosić navodi da trebaju dodatna pojašnjenja, u vezi nepostupanja notara sa ostavinskim postupcima u određenim rokovima. Smatra da razlozi za nepostupanje, koji su navedeni nisu dovoljni, te da se na ovoj problematici treba nastaviti raditi, kao i započeti sa izmjenom određenih odredaba Zakona o nasljeđivanju.
Vijeće je jednoglasno usvojilo zaključak da se zatraži održavanje sastanka sa predstavnicima Notarske komore Republike Srpske, Notarske komore Federacije Bosne i Hercegovine, entitetskim ministarstvima pravde i Pravosudnom komisijom Brčko distrikta BiH radi definiranja potrebnih zakonodavnih izmjena i drugih mjera u cilju prevazilaženja navedenih problema, a sve u cilju povećanja efikasnosti rada notara kao sudskih povjerenika u vezi sa njihovim radom u ostavinskim predmetima.
Vijeće je usvojilo zaključak da se od predsjednika sudova zatraži da, shodno obavezama predsjednika suda propisanih članom 8. stav (1) tačka m) Pravilnika o unutrašnjem sudskom poslovanju („Službeni glasnik BiH“, br. 66/12, 40/14, 54/17, 60/17 i 30/18)  i članom 8. stav (1) tačka l) Pravilnika o unutrašnjem sudskom poslovanju (“Službeni glasnik Republike Srpske”, br. 37/12, 9/14, 71/17 i 67/18) da minimalno jednom godišnje održavaju sastanke sa notarima, kao povjerenicima suda, sa područja mjesne nadležnosti suda čijim radom rukovode, radi identifikacije eventualnih problema u radu, razmatranja pitanja i predlaganja mjera značajnih za unapređenje rada notara i sudova usmjerenih ka smanjenju broja i trajanja neriješenih ostavinskih predmeta, te o tome izvještavaju VSTV BiH u okviru narativnog godišnjeg izvještaja o radu suda.
12. Ocjenjivanje rezultata rada sudije Suda Bosne i Hercegovine za 2018. i 2019. godinu za potrebe provođenja postupka imenovanja
Predsjednik Vijeća Halil Lagumdžija se izuzeo u odlučivanju i diskusiji po ovoj tački dnevnog reda.

Potpredsjednica Vijeća Biljana Simeunović je preuzela predsjedavanje sjednicom.

Rialda Ćorović je informisala članove Vijeća iz materijala za ovu tačku dnevnog reda, a radi utvrđivanja konačne godišnje ocjene rezultata rada sudije Suda BiH za 2018. i 2019. godinu.
Vijeće je jednoglasno utvrdilo konačne godišnje ocjene rezultata rada sudije Suda BiH (u penziji) za 2018. i 2019. godinu, kako je to navedeno u materijalu za ovu tačku.
13. Zahtjev Advokatske komore FBiH i RS
Amila Kunosić je ukratko izvijestila članove Vijeća o zahtjevu Advokatske komore FBiH i RS, kojim je zatražen odgovor Vijeća.
Vijeće je jednoglasno usvojilo zaključak da se svim sudovima u Bosni i Hercegovini uputi dopis sa uputom da, prilikom zahtjevâ nadležnih organa vlasti ili javnih organa, trebaju postupati u skladu sa Zakonom o zaštiti ličnih podataka Bosne i Hercegovine i shodno Rješenju Agencije za zaštitu ličnih podataka, broj: UPI 03-1-37-1-316-14/21 od 26.4.2022. godine, koje će se dostaviti uz dopis.
14. Razmatranje izvještaja o radu sudova i tužilaštava na predmetima ratnih zločina za period 01.01 - 30.06.2022. godine
Jasmin Muratagić je članovima Vijeća izložio informacije iz Izvještaja o radu sudova i tužilaštava na predmetima ratnih zločina za period 01.01 - 30.06.2022. godine.  

Predsjednik Vijeća Halil Lagumdžija se vratio u salu i preuzeo predsjedavanje sjednicom.
Predsjednik je otvorio diskusiju.

Sanin Bogunić je postavio nekoliko pitanja izvjestiocu u vezi sa izloženim Izvještajem. 

Mustafa Šabić, nakon izloženih podataka iz navedenog Izvještaja, predlaže zaključak da Vijeće izrazi nezadovoljstvo radom tužilaštava, prije svega Tužilaštva BiH, po pitanju rada na predmetima ratnih zločina.
Sanela Gorušanović-Butigan postavlja pitanje da li tužioci imaju normu i da li su ocijenjeni na kraju godine?
Željka Radović navodi da kada su u pitanju okružna javna tužilaštva u Republici Srpskoj, da se radi o procentu riješenih predmeta, a ne o normi, jer to nije isto.
Saša Sarajlić je predstavio nekoliko problema u Tužilaštvu BiH iz njegove perspektive. 
Mustafa Šabić uvažava navode Željke Radović i koriguje ranije predloženi zaključak, na način da se odnosi na Tužilaštvo BiH i na kantonalna tužilaštva u FBiH.

Željka Radović postavlja pitanje da li je u Izvještaju naveden podatak nerješivih KTRZ predmeta?
Jasmin Muratagić je elaborirao iz Izvještaja traženi podatak.

Srđan Forca je sugerisao da ne bi bilo loše da se ubuduće u Izvještaju navedu konkretno propusti u radu za određena tužilaštva i sudove na predmetima ratnih zločina.

Mustafa Šabić se ukratko osvrnuo na problematiku u radu u Tužilaštvu BiH.
Biljana Simeunović je napomenula da se radi o polugodišnjem Izvještaju, a da će se na kraju godine imati bolji uvid. Predlaže da se izloženi Izvještaj primi k znanju sada.

Sanin Bogunić postavlja pitanje izvjestiocu da li se sjeća kakvi su bili rezultati rada za prethodnu godinu u istom periodu, odnosno da li su bili ovako niski?

Jasmin Muratagić pojašnjava da su bili i niži, te da statistički gledano od 2017. godine, ovo su najbolji rezultati.
Saša Sarajlić podsjeća na problematiku u Tužilaštvu BiH, o kojoj je ranije govorio, te smatra da istu najmanje prouzrokuju tužioci. 
Vijeće je većinom glasova primilo k znanju Izvještaj o radu sudova i tužilaštava na predmetima ratnih zločina u periodu 01.01-30.06.2022. godine, te usvojilo zaključke u formi i sadržaju, kako su predloženi u materijalu za ovu tačku, a koji će se dostaviti sudovima i tužilaštvima na obavezno postupanje.
15. Informacija o realizaciji zaključaka VSTV-a BiH koji se odnose na procesuiranje izbornih prevara u tužilaštvima i sudovima u BiH 
Amila Rahić je izložila sadržaj memoranduma, koji je dostavljen članovima Vijeća vezano za ovu tačku dnevnog reda. Članovi Vijeća nisu otvarali diskusiju, te je Predsjednik stavio prijedlog na glasanje.  

Vijeće je jednoglasno usvojilo prezentiranu informaciju o realizaciji zaključaka VSTV-a BiH sa sjednice održane 06. i 07.07.2022. godine, koji se odnose na procesuiranje izbornih prevara, te zadužilo Stalnu komisiju za efikasnost i kvalitet tužilaštava da i dalje prati realizaciju ovih zaključaka.
Nova tačka 1 - Zamjena člana Upravnog odbora Centra za edukaciju sudija i tužilaca FBiH
Vera Bjelogrlić je ukratko informisala članove Vijeća u vezi sa relevantnim činjenicama izbora zamjene člana Upravnog odbora Centra za edukaciju sudija i tužilaca FBiH.
Predsjednik je otvorio diskusiju.

Jadranka Stanišić smatra da se zaobilazi odgovornost članova Upravnog odbora CEST-a  FBiH i RS, kada podnesu ostavku i kada se bira zamjenski član, obzirom da je ranije bilo diskusije u pogledu njihove odgovornosti.
Amila Kunosić navodi da je Vijeće zakasnilo u pogledu onoga što je trebalo da uradi u vezi odgovornosti članova Upravnog odbora CEST-a  FBiH i RS.

Vijeće je većinom glasova donijelo odluku o izboru Kudić Rusmire za zamjenskog člana Upravnog odbora CEST-a FBiH, ispred Udruženja sudija/sudaca FBiH.
16. Razmatranje odgovornosti članova Upravnog odbora Centra za edukaciju sudija i tužilaca u Federaciji Bosne i Hercegovine
Vera Bjelogrlić je izvijestila članove Vijeća o izjašnjenju Stalne komisije za edukaciju i sudsku dokumentaciju, povodom usvojenog zaključka sa prethodne sjednice Vijeća, a u vezi ove tačke dnevnog reda.

Predsjednik je otvorio diskusiju. Smatra da je zaključak sa prethodne sjednice Vijeća ipak bio ispravniji.

Amila Kunosić predlaže da se CEST-u FBiH i CEST-u RS uputi dopis, u smislu da su dužni da Vijeće informišu o postupku imenovanja direktora i obrazlože poduzete radnje.
Snježana Petković navodi da se i na prošloj sjednici izjasnila saglasnom da se upute dopisi CEST-u FBiH i CEST-u RS i ukratko se osvrnula na diskusiju sa prošle sjednice povodom ove tačke dnevnog reda.
Predsjednik je stavio prijedlog zaključka na glasanje.
Vijeće je većinom glasova primilo k znanju prezentiranu informaciju o odgovornosti članova Upravnog odbora Centra za edukaciju sudija i tužilaca u Federaciji Bosne i Hercegovine, te usvojilo zaključak kojim se zadužuje Stalna komisija za edukaciju i sudsku dokumentaciju da, u skladu sa diskusijom, sačini tekst pisma za Upravni odbor Centra za edukaciju sudaca i tužilaca u Federaciji Bosne i Hercegovine, koji će se usvojiti na narednoj sjednici Vijeća ili ranije, glasanjem putem pošte ili elektronskim putem.
17. Razmatranje odgovornosti članova Upravnog odbora Centra za edukaciju sudija i tužilaca u Republici Srpskoj
Vera Bjelogrlić je izvijestila članove Vijeća o izjašnjenju Stalne komisije za edukaciju i sudsku dokumentaciju, povodom usvojenog zaključka sa prethodne sjednice Vijeća, a u vezi ove tačke dnevnog reda.

Predsjednik je otvorio diskusiju.

Srđan Forca navodi da ne može odvojeno posmatrati razmatranje odgovornosti članova Upravnog odbora CEST-a FBiH i CEST-a RS, te smatra da oba CEST-a nisu odgovorila zadatku.

Davor Martinović se slaže sa Srđanom Forca i navodi da je njegov stav i dalje isti kao što je bio i na prethodnim sjednicama u vezi ovog pitanja.

Predsjednik stavlja prijedlog zaključka na glasanje.

Vijeće je većinom glasova primilo k znanju prezentiranu informaciju o odgovornosti članova Upravnog odbora Centra za edukaciju sudija i tužilaca u Republici Srpskoj, te usvojilo zaključak kojim se zadužuje Stalna komisija za edukaciju i sudsku dokumentaciju da, u skladu sa diskusijom, sačini tekst pisma za Upravni odbor Centra za edukaciju sudaca i tužilaca u Republici Srpskoj, koji će se usvojiti na narednoj sjednici Vijeća ili ranije, glasanjem putem pošte ili elektronskim putem.
18. Prijedlog za povrat u pređašnje stanje i žalba
Predsjednik Vijeća Halil Lagumdžija, potpredsjednica Vijeća Sanela Gorušanović-Butigan i  stalni član Vijeća Sanin Bogunić su se izuzeli u odlučivanju i diskusiji po ovoj tački dnevnog reda.

Potpredsjednica Vijeća Biljana Simeunović je preuzela predsjedavanje sjednicom.

OVA TAČKA JE ZATVORENA ZA JAVNOST.
Vijeće je jednoglasno donijelo odluku kojom se prijedlog za povrat u pređašnje stanje odbija kao neosnovan.
19. Žalba na rješenje, broj: 01-07-10-178-75 od 02.06.2022. godine, doneseno po zahtjevu za pristup informacijama
Predsjednik Vijeća Halil Lagumdžija se izuzeo u odlučivanju i diskusiji po ovoj tački dnevnog reda.

Potpredsjednica Vijeća Biljana Simeunović je nastavila sa predsjedavanjem sjednice.
OVA TAČKA JE ZATVORENA ZA JAVNOST.
Vijeće je jednoglasno donijelo rješenje kojim se žalba na rješenje, broj: 01-07-10-178-75 od 02.06.2022. godine, doneseno po zahtjevu za pristup informacijama, odbacuje kao neblagovremena.
Vijeće je jednoglasno usvojilo zaključak da se, ubuduće, podnosiocima zahtjeva za slobodan pristup informacijama koji zahtjeve dostave putem e-maila, uputi odgovor da su dužni zahtjev podnijeti u skladu sa članom 11. Zakona o slobodi pristupa informacijama u BiH. 
20. Žalba na rješenje broj: 01-07-10-178-97/2022 od 27.07.2022. godine, doneseno po zahtjevu za pristup informacijama
Predsjednik Vijeća Halil Lagumdžija i potpredsjednica Vijeća Biljana Simeunović su se izuzeli u odlučivanju i diskusiji po ovoj tački dnevnog reda.
Potpredsjednica Vijeća Sanela Gorušanović-Butigan je preuzela predsjedavanje sjednicom.

OVA TAČKA JE ZATVORENA ZA JAVNOST.
Vijeće je jednoglasno donijelo rješenje kojim se žalba na rješenje, broj: 01-07-10-178-97/2022 od 27.07.2022. godine, doneseno po zahtjevu za pristup informacijama, odbija kao neosnovana.
Sjednica Visokog sudskog i tužilačkog vijeća BiH je 28. septembra 2022. godine završena u 15:39 sati.
Četvrtak, 29. septembar 2022. godine
Sjednica Vijeća je počela u 09:05 sati u prostorijama VSTV-a u Sarajevu.

Prisutni članovi: Halil Lagumdžija, Sanela Gorušanović-Butigan, Biljana Simeunović, Željka Radović, Saša Sarajlić, Jadranka Stanišić, Sanin Bogunić, Davor Martinović, Amila Kunosić, Aleksandra Obradović, Lejla Hadžić, Srđan Forca, Duška Bogojević, Snježana Petković  i Mustafa Šabić.

Ostali učesnici:

Admir Suljagić- direktor Sekretarijata

Hajro Pošković – zamjenik direktora Sekretarijata;

Marjana Popović – šefica Kabineta predsjedništva;

Tatjana Petrović-Jovanović – šefica Odjela za pravna pitanja;
Gordana Osmančević – zamjenik šefa Odjela za integritet nosilaca pravosudnih funkcija;

Jasmin Muratagić – šef Projekta Unapređenje rada na predmetima ratnih zločina u BiH
Kenan Ališah- zamjenik šefa Odjela za unapređenje efikasnosti i kvaliteta rada u sudovima

Jasmin Čalija – šef Odjela za imenovanje i napredovanje; 

Azir Mrđanović – pravni savjetnik Odjela za integritet nosilaca pravosudnih funkcija;

Sana Čengić – viša pravna savjetnica Odjela za pravna pitanja;

Mersiha Mahmutović – zamjenica šefa Odjela za pravna pitanja;
Ajla Zaimović - pravnik Odjela za pravna pitanja;

Adis Voloder – IKT tehničar;

Zoran Suvak – IKT tehničar;

Drino Galičić – predstavnik Delegacije EU;
Adis Hećimović-predstavnik ambasade UK

Dragana Gluhović-predstavnik ambasade SAD
Lejla Sejdić – predstavnica OSCE-a;
Muhamed Sušić- predstavnik USAID JACA projekta
Admir Čengić- predstavnik USAID-a

Frank Bradsher - stalni pravni savjetnik u Ministarstvu pravosuđa SAD

Almir Smajli - pravni savjetnik u Ministarstvu pravosuđa SAD

Romana De Vriendt  - viši pravni stručnjak za pitanja EU integracija

Predsjednik je utvrdio da postoji kvorum i otvorio sjednicu Vijeća.

21. Imenovanje:

BiH

- glavnog tužioca Tužilaštva BiH;

Federacija BiH

- predsjednika Općinskog suda u Sarajevu; 

- stručnog saradnika Općinskog suda u Sarajevu; 

- stručnog saradnika Općinskog suda u Gradačcu.
Jasmin Čalija je prezentovao informacije koje su u okviru materijala za sjednicu dostavljene članovima Vijeća za svaku od podtačaka imenovanja nosilaca pravosudnih funkcija.

Predsjednik je istakao da će se u okviru prethodnog pitanja razmotriti izuzeće Biljane Simenunović i Željke Radović a vezi prve podtačke dnevnog reda. U nastavku je informisao prisutne da se potpredsjednica Simeunović izuzela iz odlučivanja odnosno procedure imenovanja glavnog tužioca Tužilaštva BiH. Također je naveo razloge za donošenje izmjene Odluke o formiranju Podvijeća BiH konkretno samo za ovu izbornu proceduru. 

Željka Radović je istakla da smatra da ne treba da se izuzme iz datog procesa imenovanja obzirom da se odlučuje isključivo o proceduralnim pitanjima u konkretnoj konkursnoj proceduri.

Biljana Simenunović i Željka Radović su, nakon kraće diskusije, izuzete iz odlučivanja i glasanja za prvu podtačku dnevnog reda.

Predsjednik je, u nastavku sjednice, predložio sastanak Podvijeća BiH kako bi razmotrili procesno-proceduralna pitanja a koja su se u međuvremenu pojavila u vezi konkursne procedure za imenovanje za poziciju glavnog tužioca Tužilaštva BiH.

Nakon pauze i sastanka Podvijeća BiH, predsjednik Vijeća je izvijestio prisutne da se Podvijeće BiH povuklo na vijećanje te najprije predložilo stavljanje van snage svoju raniju odluku i istovremeno predložilo Vijeću da se Milanko Kajganić, kandidat za poziciju glavnog tužioca Tužilaštva BiH, pozove na sljedeću sjednicu i izloži svoj program rada.
· Vijeće je većinom glasova donijelo odluku da se Milanko Kajganić, kandidat za poziciju glavnog tužioca Tužilaštva BiH, pozove na sljedeću sjednicu Vijeća i izloži svoj program rada.
Sanela Gorušanović-Butigan se izuzela iz postupka odlučivanja za narednu podtačku dnevnog reda.

Kandidati za rukovodne pozicije su izložili svoje programe rada.
· Vijeće je većinom glasova donijelo odluku o imenovanju Batotić Damira za predsjednika Općinskog suda u Sarajevu.
· Vijeće je jednoglasno donijelo odluku o imenovanju Beširević Selme za stručnu saradnicu Općinskog suda u Sarajevu.
· Vijeće je jednoglasno donijelo odluku o imenovanju Terović Aide za stručnu saradnicu Općinskog suda u Sarajevu.
· Vijeće je jednoglasno donijelo odluku o imenovanju Čavka Slavka za stručnog saradnika Općinskog suda u Sarajevu.
· Vijeće je jednoglasno donijelo odluku o imenovanju Majstorović Dragane za stručnu saradnicu Općinskog suda u Gradačcu.

Novoimenovani nosioci pravosudnih funkcija će stupiti na dužnost 17.10.2022. godine.
22. Donošenje odluke o prestanku mandata sudije Općinskog suda u Živinicama

Donošenje odluke o prestanku mandata sudije Osnovnog suda u Foči
Jasmin Čalija je prezentovao informacije koje su u okviru materijala za sjednicu dostavljene članovima Vijeća za ovu tačku dnevnog reda.

· Vijeće je jednoglasno donijelo odluku o prestanku mandata:
· Maljenović Miladinu, sudiji Općinskog suda u Živinicama, sa 31.10.2022. godine, zbog podnošenja ostavke, a radi odlaska u penziju.
· Korda Erminu, sudiji Osnovnog suda u Foči, sa 30.9.2022. godine, zbog podnošenja ostavke, a radi odlaska u penziju.
23. 
· Donošenje odluke o produženju mandata dodatnim sudijama Općinskog suda u Sarajevu

· Donošenje odluke o produženju mandata dodatnom sudiji Općinskom sudu u Travniku

· Donošenje odluke o produženju mandata dodatnim sudijama Općinskog suda  u Tuzli
Jasmin Čalija je prezentovao informacije koje su u okviru materijala za sjednicu dostavljene članovima Vijeća za ovu tačku dnevnog reda.

· Vijeće je većinom glasova donijelo odluku o produženju mandata Karahmetović Mirsadi, dodatnoj sutkinji Općinskog suda u Sarajevu, na period od dvije godine, počev od 15.10.2022. godine.
· Vijeće je većinom glasova donijelo odluku o produženju mandata Trumić Anelu, dodatnom sudiji Općinskog suda u Sarajevu, na period od dvije godine, počev od 15.10.2022. godine.
· Vijeće je većinom glasova donijelo odluku o produženju mandata Davoru Cilenšeku, dodatnom sudiji Općinskog suda u Travniku, na period od dvije godine, počev od 1.11.2022. godine.
· Vijeće je većinom glasova donijelo odluku o produženju mandata Omerović Selmi, dodatnoj sutkinji Općinskog suda u Tuzli, na period od dvije godine, počev od 1.11.2022. godine. 
· Vijeće je većinom glasova donijelo odluku o produženju mandata Selimović Halilčević Alviri, dodatnoj sutkinji Općinskog suda u Tuzli, na period od dvije godine, počev od 1.11.2022. godine.
24. Razmatranje podnesaka kandidata u postupku imenovanja
Jasmin Čalija je ukratko upoznao prisutne sa podnescima kandidata u postupku imenovanja a koji su u okviru materijala za sjednicu dostavljene članovima Vijeća za ovu tačku dnevnog reda.

Vijeće je razmotrilo podneske kandidata u postupku imenovanja, te većinom glasova  usvojilo zaključak da se podnosiocima prigovora odgovori na način kako je to navedeno u obrazloženju svake pojedinačne odluke o imenovanju i da je Vijeće prepoznalo potrebu revidiranja određenih kriterija u postupku imenovanja, te da će poduzeti određene napore kako bi se ti kriteriji unaprijedili.

Javnost je isključena za ovu tačku dnevnog reda.
Jadranka Stanišić se izuzela iz odlučivanja u vezi ove tačke dnevnog reda.

Nova tačka 2 - Postupanje po Odluci Ustavnog suda BiH broj: AP-2080/22 

Vijeće je većinom glasova donijelo odluku da se opozove odluka Vijeća donesena u vezi postupanja po Odluci Ustavnog suda BiH broj: AP-2080/22 te da se data tačka dnevnog reda odgodi za narednu sjednicu Vijeća.
Javnost je isključena za narednu tačku dnevnog reda.
Snježana Petković i Željka Radović su izuzete iz odlučivanja za ovu tačku dnevnog reda.

25.Žalba Ureda disciplinskog tužioca na Odluku Drugostepene disciplinske komisije u predmetu, broj: 11-07-6-187/2022

Vijeće je većinom glasova donijelo odluku u pogledu osnovanosti predmetne žalbe i da se rasprava i odlučivanje u vezi žalbe Ureda disciplinskog tužioca na Odluku Drugostepene disciplinske komisije u predmetu, broj: 11-07-6-187/2022 odgađa za narednu sjednicu Vijeća.

Javnost je uključena u nastavku sjednice.
27. Informacija o rezultatima ankete nosilaca pravosudnih funkcija i uposlenika pravosudnih institucija o integritetu, etici i sprečavanju sukoba interesa
Predstavnici USAID-a su prezentirali informacije o rezultatima ankete nosilaca pravosudnih funkcija i uposlenika pravosudnih institucija o integritetu, etici i sprečavanju sukoba interesa.
Vijeće je jednoglasno usvojilo zaključak da će projekt Pravosuđe protiv korupcije u BiH (USAID JACA) u saradnji sa Odjelom za integritet i Stalnom komisijom za etiku, integritet i odgovornost nosilaca pravosudnih funkcija nastaviti analizirati rezultate ankete nosilaca pravosudnih funkcija i uposlenika pravosudnih institucija o integritetu, etici i sprečavanju sukoba interesa, te planirati daljnje mjere za unaprjeđenje u ovoj oblasti.
Javnost je isključena za narednu tačku dnevnog reda.
Sanin Bogunić je izuzet iz odlučivanja za datu tačku dnevnog reda.

26.Žalba Ureda disciplinskog tužioca na Odluku Drugostepene disciplinske komisije u predmetu, broj: 11-07-6-882/2022
Vijeće je većinom glasova donijelo odluku kojom se usvaja žalba Ureda disciplinskog tužioca, te se preinačava odluka Drugostepene disciplinske komisije za tužioce, broj: 11-07-6-882-13/2022,  u odnosu na izrečenu disciplinsku mjeru, tako što se tuženoj, za počinjene disciplinske prekršaje iza člana 57. tač. 9. i 15. Zakona o VSTV-u BiH,  izriče disciplinska mjera „smanjenje plate za iznos od 50 % na period od 12 mjeseci“.
Javnost je uključena u nastavku sjednice.

Nova tačka 3- Prezentacija i odobrenje implementacije Regionalnog projekta podrške izgradnji povjerenja na Zapadnom Balkanu – UNDP BiH
Jasmin Muratagić je ukratko upoznao prisutne u vezi odobrenja implementacije Regionalnog projekta podrške izgradnji povjerenja na Zapadnom Balkanu – UNDP BiH.
Diskusija nije provedena.

· Vijeće je jednoglasno usvojilo zaključak kojim se pozdravlja dodatna podrška Evropske unije pravosuđu BiH u cilju efikasnijeg i kvalitetnijeg procesuiranja predmeta ratnih zločina koja će se implementirati u okviru UNDP Regionalnog projekta podrške izgradnji povjerenja na Zapadnom Balkanu. 

Vijeće je donijelo odluku kojim se odobrava implementacija UNDP projekta, te je konstatovalo potrebu da komplementarne aktivnosti niza projekata koje provodi Sekretarijat VSTV-a BiH i Regionalnog projekta UNDP budu prethodno, putem Sekretarijata VSTV-a BiH, koordinirane kako bi se osigurao sistematičan pristup u djelovanju.
29. Akcioni planovi za implementaciju Strategije za unapređenje rodne ravnopravnosti u pravosuđu BiH
Kenan Ališah je prezentirao ukratko informacije iz Akcionih planova za implementaciju Strategije za unapređenje rodne ravnopravnosti u pravosuđu BiH

Diskusije nije bilo.

· Vijeće je jednoglasno primilo k znanju informaciju o zaprimljenim akcionim planovima za implementaciju Strategije za unapređenje rodne ravnopravnosti u pravosuđu BiH. 
Vijeće je odobrilo prijedlog usvajanja akcionih planova pravosudnih institucija, kako je predloženo u materijalu za ovu tačku.
30. Predstavljanje dokumenta Komunikacija s medijima i korištenje komunikacijskih alata/kontrolna lista

Kenan Ališah je ukratko predstavio dokument Komunikacija s medijima i korištenje komunikacijskih alata/kontrolna lista.
Diskusije nije bilo. Predsjednik je predložio glasanje.

· Vijeće je jednoglasno primilo k znanju informaciju o izradi dokumenta „Komunikacija s medijima i korištenje komunikacijskih alata/kontrolna lista“, koji je dostavljen kao Aneks memorandumu.
Vijeće je usvojilo dokument „Komunikacija s medijima i korištenje komunikacijskih alata/kontrolna lista“, te dalo saglasnost za štampu i distribuciju sudovima.
31. Usvajanje nacrta ADR strategije
Kenan Ališah je upoznao prisutne u vezi informacija o usvajanju nacrta ADR strategije.

Budući da diskusije nije bilo, predsjednik je predložio glasanje za datu tačku dnevnog reda.

Vijeće je jednoglasno usvojilo predloženi Nacrt strategije za razvoj alternativnih načina rješavanja sporova (ARS) u BiH, te usvojilo zaključak da se Nacrt strategije uputi Ministarstvu pravde BiH u dalju proceduru i usvajanje od strane Vijeća ministara BiH.
32. Informacija o potrebi provođenja istraživanja zadovoljstva korisnika sudova u skladu sa ENCJ standardima
Kenan Ališah je ukratko upoznao prisutne u vezi informacije o potrebi provođenja istraživanja zadovoljstva korisnika sudova u skladu sa ENCJ standardima.
Diskusije nije bilo. Predsjednik je predložio glasanje.

Vijeće je jednoglasno usvojilo zaključak kojim daje saglasnost za pokretanje dalje procedure za provođenje Istraživanja zadovoljstva korisnika suda u skladu sa ENCJ standardima.
33. Razno

-Predstavljanje mogućih rizika realizacije aktivnosti regionalnog projekta „Jačanje medijskih sloboda na Zapadnom Balkanu“ u odnosu na strateške planove Vijeća

-Provođenje rodne analize sudskih odluka
Kenan Ališah je ukratko prezentirao informacije u vezi dvije naredne podtačke sjednice u okviru tačke „Razno“.
· Vijeće je većinom glasova usvojilo zaključak kojim se implementator projekta „Jačanje medijskih sloboda na Zapadnom Balkanu“ obavezuje da izbor institucija čiji će predstavnici pohađati obuke organizovane kao dio projektnih aktivnosti, vrši isključivo uz suglasnost Vijeća;

· Vijeće je usvojilo zaključak da se uputi zvanični dopis kojim se od implementatora projekta zahtijeva usklađivanje kurikuluma edukacije u saradnji sa VSTV-om BiH;

· Vijeće je usvojilo zaključak kojim se implementator projekta obavezuje da planirane radionice može realizovati isključivo uz prisustvo uposlenika relevantnih odjela Sekretarijata VSTV-a BiH;

· Vijeće je usvojilo zaključak da je potrebno implementatora projekta dodatno uputiti na obavezu planiranja i realizacije aktivnosti isključivo u saradnji sa VSTV-om BiH.
· Vijeće je zadužilo Kabinet Predsjedništva VSTV-a BiH i Odjel za unaprjeđenje efikasnosti i kvaliteta rada u sudovima da obavijeste implementatora projekta da će lista nosilaca pravosudnih funkcija koji će učestvovati na Regionalnoj konferenciji zakazanoj za 13-14 oktobar, biti dostavljena najkasnije u utorak 4.10.2022. godine. 
Vijeće je jednoglasno donijelo odluku da se Odjel za unapređenje efikasnosti i kvaliteta rada u sudovima obrati sudovima sa zahtjevom za pribavljanje određenih sudskih spisa, na kojim će se provesti analiza.
Sjednica Visokog sudskog i tužilačkog vijeća BiH je 29. septembra 2022. godine završena u 15:47 sati.
Broj: 08-07-2-3034-3/2022

Halil Lagumdžija

Predsjednik Visokog sudskog i tužilačkog vijeća BiH

